
Sundararaja Ashtottarashatanama Stotram

ஸுந்த³ரராஜாஷ்டோத்தரஶதநாமஸ்தோத்ரம்

॥ஶ்ரீரஸ்து ॥
॥ ௐ ஶ்ரீஸுந்த³ரராஜபரப்³ரஹ்மணே நம:॥
॥ அத²ஶ்ரீமத்ஸுந்த³ரராஜாஷ்டோத்தரஶதநாமஸ்தோத்ரப்ராரம்ப:⁴ ॥
ஶ்ரீமத்³வ்ரு’ஷப⁴ஶைலேந்த்³ரநித்யவாஸக்ரு’தாத³ரம் ।
ஶ்ரீநிவாஸாச்யுதாநந்தகோ³விந்தா³த்³யயுதாபி⁴த⁴ம் ॥ 1॥
தி³வ்யௌஷதீ⁴வ்ரு’தாऽராமவநாசலநிகேதநம் ।
பாரம்யஸாம்யவிரமபரமஸ்வாமிஸம்ஜ்ஞகம் ॥ 2॥
ஸர்வலோகைகஸௌந்த³ர்யப⁴வநீக்ரு’தவிக்³ரஹம் ।
வைகர்தநதபோயோக³ப்ரேமபுண்யப²லோத³யம் ॥ 3॥
ப்ரதீ³பபாத³பப்ராந்தஸோமச்ச²ந்த³ரத²ஸ்தி²தம் ।
ஸுபர்ணத்³வயஸஞ்ஜுஷ்டஸுபர்ணவிஜயத்⁴வஜம் ॥ 4॥
ஸ்வமஞ்ஜீரக³லத்புண்யமஞ்ஜீரதடிநீஸ்தி²தம் ।
ஸஹஸ்ரத³லபத்³மஸ்த²ஸஹஸ்ரத³லபத்³யுக³ம் ॥ 5॥
ரமா விஶ்வம்ப⁴ராஶ்லிஷ்டபார்ஶ்வத்³வந்த்³வமநோஹரம் ।
ஸுதபாநாமவிப்ரேந்த்³ரசாதகாம்பு³த³மண்ட³லம் ॥ 6॥
து³ர்வாஸஶ்ஶாபநிர்முக்தமண்டூ³கமுநிபூஜிதம் ।
பர்வதத்⁴வஜபாண்ட்³யேந்த்³ரபரார்த²பத³பங்கஜம் ॥ 7॥
விமாநவாமபார்ஶ்வஸ்த²க்ஷேத்ரபாலநிஷேவிதம் ।
ஶ்ரீமத்ஸுந்த³ரராஜாக்²யயாதா²ர்த்²யத்³யோதிதாऽக்ரு’திம் ॥ 8॥
தப்தகாஞ்சநஸங்காஶசாருபீதாம்ப³ராவ்ரு’தம் ।
ஸஜீவ தி³வ்யஶஸ்த்ராஸ்த்ரஸமாரூட⁴கடீதடம் ॥ 9॥
நீலநீரத³மத்⁴யஸ்த²தடிதா³போ⁴பவீதிநம் ।

பா⁴ர்க³வீப⁴வநாம்போ⁴ஜப⁴வநீக்ரு’தவக்ஷஸம் ॥ 10॥
ப்⁴ரமத்³ப⁴மரஸங்கு⁴ஷ்டவநமாலாவிபூ⁴ஷிதம் ।
ஶ்ரீகௌஸ்துப⁴மஹாரத்நபரிஶோபி⁴தகந்த⁴ரம் ॥ 11॥
மந்தா³ரவிடபாகாரபா³ஹுத³ண்டோ³பஶோபி⁴தம் ।
ஶங்க²சக்ரக³தா³க²ட்³க³ஶார்ங்க³சாபவராயுத⁴ம் ॥ 12॥
உத்³யோக³சக்ரவிலஸத்³வாமேதரகராம்பு³ஜம் ।
நிநத³த்³த³க்ஷிணாவர்தத³க்ஷிணேதரபாணிநம் ॥ 13॥
அஶேஷலோகவரத³ கடிந்யஸ்தகரத்³வயம் ।
தோ³ர்த³ண்ட³ஷண்ட³மத்⁴யஸ்த²தாரஹாரலதாந்விதம் ॥ 14॥
பத்³மசந்த்³ராம்ரு’தரஸப்ரபு³த்³த⁴முக²மண்ட³லம் ।
ஜபாகுஸுமஸங்காஶவித்³ரமாத⁴ரபல்லவம் ॥ 15॥
நிதாந்ததீ³ர்க⁴லலிதஶப²ரத்³வந்த்³வலோசநம் ।
நயநாம்பு³தி⁴மத்⁴யஸ்த²ஸேதுபூ⁴தஸுநாஸிகம் ॥ 16॥
மநோப⁴வமஹேஷ்வாஸநமிதப்⁴ரயுகோ³ஜ்வலம் ।
பு²ல்லபங்கேருஹாஸீநமது⁴பாயிதபுண்ட்³ரகம் ॥ 17॥
அர்தே⁴ந்து³லலிதோதா³ரபா²லஸ்த²லமநோஹரம் ।
அராளநீலதரளமஞ்ஜுளாளகமஞ்ஜுளம் ॥ 18॥
ஸ்மிதஜ்யோத்ஸ்நாபரீபா³ஹமஜ்ஜந்நீலாசலத்³யுதிம் ।
பா³லார்கஶதஸாஹஸ்ரகிரீடமகுடாந்விதம் ॥ 19॥
தே³தீ³ப்யமாநகடககுண்ட³லாங்க³த³பா⁴ஸுரம் ।
நாநாமணிக³ணஜ்வாலாஶவளீக்ரு’த விக்³ரஹம் ॥ 20॥
ஶ்ரீமத்கல்யாணஸௌந்த³ர்யவல்லீசித்தாநுவர்திநம் ।
வேத³வேதா³ங்க³தத்வஜ்ஞ விஶுத்³த⁴மதிகோ³சரம் ॥ 21॥
ஶரணாக³தஸந்த்ராணகருணாவருணாலயம் ।
து³ர்வாராஶ்ரிததா³ரித்³ர்யவிலேஶயக²கே³ஶ்வரம் ॥ 22॥
பாதா³நநஜாக்ஷ்யாதி³ஸர்வாவயவஸுந்த³ரம் ।
ஸ்வாராத⁴நாஸக்தசித்தப⁴க்தஸம்ரக்ஷணோத்ஸுகம் ॥ 23॥

விக²நோமுநிஸித்³தா⁴ந்தஸமர்சைகப்ரியாஶயம் ।
ப்ரணதார்திப்ரணாஶைகது⁴ரந்த⁴ரவநாத்³ரிக³ம் ॥ 24॥
தா⁴ராத⁴ராவ்ரு’தாऽராமத⁴ராத⁴ரத⁴ராத⁴ரம் ।
அகாராதி³க்ஷகாராந்தமாத்ரு’காதாரகாத்மகம் ॥ 25॥
த்⁴ருவசந்த்³ரதி³வாநாத²மத்⁴யமண்ட³லவர்திநம் ।
நாரத³வ்யாஸஸநகஶுகாதி³ஹ்ரு’த³யேஶயம் ॥ 26॥
தே³வதா³நவக³ந்த⁴ர்வஸித்³த⁴ஸங்கா⁴பி⁴வந்தி³தம் ।
அநுக்ஷணஸமாரூட⁴லக்ஷ்மீஸம்ஜ்ஞாவிராஜிதம் ॥ 27॥
அநேகாசரஸஞ்சாரபு⁴வநாகா³ரஶில்பிநம் ।
ப்³ரஹ்மருத்³ரேந்த்³ரஸங்கு⁴ஷ்டமஹாவிப⁴வவிஸ்தரம் ॥ 28॥
பாராவாரவிஹாரோத்³யந்மஹாமத்ஸ்யாவதாரிணம் ।
மது⁴கைடப⁴தா³வாக்³நிப்ரஶமப்ரசராம்பு³த³ம் ॥ 29॥
ஸம்வர்தஸலிலாऽவர்தஸமுத்³த்⁴ரு’தஸரஸ்வதிம் ।
அஶேஷபு⁴வநாऽதா⁴ரத⁴ரணீத⁴ரதா⁴ரிணம் ॥ 30॥
க்ஷீராப்³தி⁴மந்த²நீமந்த²மந்த³ராऽதா⁴ரகச்ச²பம் ।
ஸாக³ரோத்பாதி³தாப்³ஜாऽதி³க³ஜராமாமணித்³ருமம் ॥ 31॥
ஸுதா⁴ஹேதுகதை³த்யாரிதை³த்யோக்³ரகலஹாஸ்பத³ம் ।
மோஹிதாஶேஷபு⁴வந மோஹிநீரூபதா⁴ரிணம் ॥ 32॥
து⁴தஸ்கந்த⁴ஸடாலக்³நநக்ஷத்ரக்³ரஹமண்ட³லம் ।
ஹிரண்யாக்ஷக⁴நத்⁴வாந்தகவளீகர பா⁴ஸ்கரம் ॥ 33॥
ஸுராஸுரஸுதா⁴தா³நப்ரியவிப்ரியகாரிணம் ।
ஸூகராகாரஹுங்காரநிராக்ரு’த பராக்ரு’திம் ॥ 34॥
ஸ்வாங்கஸம்ஸ்தா²பிதாநந்தாநந்ததத்வார்த²த³ர்ஶிநம் ।
ஶ்ரீமத³ஷ்டார்ணவிலஸத்ப்ரஹ்லாத³ஹ்ரு’த³யாலயம் ॥ 35॥
ஹிரண்யஸத³நத்³வாரநிர்பி⁴ந்நஸ்தம்ப⁴ஸம்ப⁴வம் ।
கடோ²ரக³ர்ஜநத்⁴யாந பீ⁴தபீ⁴தஜக³த்ரயம் ॥ 36॥
கோ⁴ரவஜ்ரநக²ர விபி⁴ந்நஶரபா⁴க்ரு’திம் ।
தை³த்யஶ்ரீ ஹரணாஸக்தகுஹநாப்³ரஹ்மசாரிணம் ॥ 37॥

த்ரிவிக்ரமக்ரமாऽக்ராந்தஸமஸ்தபு⁴வநக்ரமம் ।
ஸர்வகீ³ர்வாணஸாமந்தஸார்வபௌ⁴மஸஹோத³ரம் ॥ 38॥
பா⁴ர்க³வார்ணவஸம்பூ⁴தநிஷ்களங்கநிஶாகரம் ।
ஸ்வஜோலவத³ந்த³க்³த⁴கார்தவீர்யமஹாவநம் ॥ 39॥
க்ஷத்ரியக்ஷதஜாக்திதீக்ஷ்ணதா⁴ராபரஶ்வத⁴ம் ।
ஸௌரவம்ஶஸமுத்பந்நஹரிந்மணிவரோத்தமம் ॥ 40॥
மஹாநடமஹேஷ்வாஸப⁴க்³நப்ராப்தஜயஶ்ரியம் ।
ஜாநகீசாருவத³நசகோரஶ ஶாலாஞ்சநம் ॥ 41॥
நிர்ஜிதாநேகஸாஹஸ்ரமீநகேதநஸுந்த³ரம் ।
உத்³யது³த்பு²ல்லசந்த்³ராப்³ஜஸ்பு²ரந்நீலாசலோபமம் ॥ 42॥
ப்ரபந்நாபந்நஸம்பந்நகரணைகபராயணம் ।
ஶரஶோஷிதஸர்வஸ்வஸமுத்³ரதரணோத்³யதம் ॥ 43॥
து³ஷ்டேஷ்டாऽஶரகீஶேஶநிக்³ரஹாநுக்³ரஹப்ரத³ம் ।
ப⁴ரதாங்க³த³ப⁴ல்லூகஸௌரவாயுஸுதாऽவ்ரு’தம் ॥ 44॥
வஸிஷ்ட²வாமதே³வாதி³ப்³ரஹ்மர்ஷிக³ணமாநிதம் ।
க்ஷமாவாத்ஸல்யகாருண்யாத்³யுதா³ரகு³ணவாரிதி⁴ம் ॥ 45॥
ஶரதி³ந்து³ஸுதா⁴ஶங்க²ஶுத்³த⁴ ஸ்ப²டிகவிக்³ரஹம் ।
கோபாऽடோபஹலாऽக்ரு’ஷ்டயமுநாஹஸ்திநாபுரம் ॥ 46॥
கா³ந்தா⁴ரகர்ணகா³ங்கே³யஸுயோத⁴நமுகா²ர்சிதம் ।
யஶோதா³ தே³வகீநந்த³வஸுதே³வயஶோத³யம் ॥ 47॥
கோ³பீகோ³பாலகோ³ப்³ரு’ந்த³கோ³வர்த⁴நத⁴ரோத்³த⁴ரம் ॥
ப்³ரு’ந்தா³வநாந்தவிஹரத்³கோ³பீநயந கிங்கரம் ॥ 48॥
சிந்தயந்தீகுசேலாதி³சிந்திதார்த²ப³ஹுப்ரத³ம் ।
த்ரு’ணீக்ரு’தாஶ்வவ்ரு’ஷப⁴த்ரு’ணாऽவர்தமதோ³த்கடம் ॥ 49॥
காளீயகம்ஸநரகப³கவாணேஶப⁴ஞ்ஜநம் ।
க்ரந்த³த்பாஞ்சாலதநயாது:³கோ²ந்மூலநஸம்ப்⁴ரமம் ॥ 50॥

உத்³த⁴வாக்ரூரவிது³ரபீ⁴ஷ்மபாண்ட³வஸேவிதம் ।
ருக்மிணீஸத்யபா⁴மாதி³ஸ்த்ரைணத்³ரு’ஷ்டிமநோஹரம் ॥ 51॥
மஹாபா⁴ரதஶார்தூ³லவிஜயப்ரியஸாரதி²ம் ।
த⁴நஞ்ஜயாத்³ரிகீ³தார்த²ஸுதா⁴வர்ஷிமஹாக⁴நம் ॥ 52॥
ஸமஸ்த வித்³யாப⁴வநதுரங்க³மவராநநம் ।
ஹேஷாத்ரயீ மஹாகோ⁴ஷசந்த்³ரமண்ட³லமந்து³ரம் ॥ 53॥
நிக³மாऽக³மஶாஸ்த்ராதி³ஸர்வவாகீ³ஶ்வரேஶ்வரம் ।
ஸ்வாம்ஶாவதாரபா³ஹுள்யஸம்ரக்ஷிதஜக³த்த்ரயம் ॥ 54॥
ஶ்ரீமதா³ऽராமஜீமூதப்ரக்²யாதநக³புங்க³வம் ।
அணிமாத்³யஷ்டஸம்ஸித்³த⁴யமாத்³யஷ்டாங்க³ஸித்³தி⁴த³ம் ॥ 55॥
ஶ்ரீமத்³வஷாத்³ரிநிலயம் ஶ்ரீநிவாஸாபி⁴தா⁴நகம் ।
நரநாராயணாऽக்²யாத ஹம்ஸஹம்ஸோத்தமேஶ்வரம் ॥ 56॥
ஶ்ரீமமத்³வ்ரு’ஷாத்³ரிநிலயம் ஶ்ரீமத்³வேங்கடநாயகம் ।
ஶ்ரீமத்குஞ்ஜரராஜேந்த்³ரவரத³ம் ப்ரணமாம்யஹம் ॥ 57॥
ஸமஸ்தஜக³தா³தா⁴ரம் ஸர்வமங்க³ளதா³யகம் ।
ஸர்வலோகைகஶரணம் வரத³ம் ப்ரணமாம்யஹம் ॥ 58॥
ஸர்வாரிஷ்டவிநாஶார்த²ம் ஸர்வऽபத்³விநிவ்ரு’த்தயே ।
ஶ்ரீவிஷ்ணுப⁴க்திலாபா⁴ய மாயாஸந்தாரணாய ச ॥ 59॥
ஸர்வஸம்பத்ஸம்ரு’த்⁴யர்த²மாது⁴ராரோக்³யவ்ரு’த்³த⁴யே ।
ஸத்களத்ரக்³ரு’ஹக்ஷேத்ர புத்ரமித்ராதி³வ்ரு’த்³த⁴யே ॥ 60॥
ஸுந்த³ரம் பரமந்தே³வம் தே³வீம் கல்யாணஸுந்த³ரீம் ।
நமாமி பூ⁴யோபூ⁴யோऽஹம்பூ⁴யோபூ⁴யோ நமாம்யஹம் ॥ 61॥
இதி ஸ்துத்வா தி³நே ராத்ரௌ ஸர்வஸித்³தி⁴ம் லபே⁴ந்நர:॥ 62॥
இதி ஶ்ரீமத்ஸுந்த³ரராஜாஷ்டோத்தரஶதநாமஸ்தோத்ரம் ஸம்பூர்ணமிதிஶம் ॥

